Maiorga Ramírez Erro jaunak galdera egin du emantzipazioko oinarrizko errentaren programari eta Vinsaren bitartez errentan emandako etxebizitzen zorroari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2009ko ekainaren 19ko 63. Nafarroako Parlamentuko Aldizkari Ofizialean.

Iruñean, 2009ko uztailaren 21ean

Lehendakaria: Elena Torres Miranda

ERANTZUNA

Nafarroa Bai parlamentu-taldeko foru parlamentari Maiorga Ramírez Erro jaunak galdera egin du emantzipazioko oinarrizko errentaren programari eta VINSAren bitartez errentan emandako etxebizitzen zorroari buruz. Hona Lurraldearen Antolamendu eta Etxebizitza kontseilariaren erantzuna:

1. Emantzipazioko oinarrizko errentari dagokionez, zenbat eskabide izapidetu dira, hilabetez hilabete, 2008aren hasieratik gaur arte?

– Eskabideak, guztira: 3.821

– Aldaketak eta uko egiteak: 975

*Hilabetez hilabeteko grafikoak gehitu ditugu, 2008ko urtarrilean hasi eta 2009ko ekainera bitartekoak.

2. Zenbat diru jarri behar izan du Etxebizitza Departamentuak 2008an, eta zenbat jarriko du 2009an, emantzipazioko oinarrizko errentaren programa eta VINSAren bitartez errentan emandako etxebizitzen zorroa betearazteko?

2008an, emantzipaziorako oinarrizko errentaren eta alokairuko poltsaren kudeaketarako, 900.000 euro ezarri ziren aurrekontuan eta beste horrenbeste gastatu zen.

2009rako, emantzipaziorako oinarrizko errentaren eta alokairuko poltsaren kudeaketarako, 900.000 euro ezarri dira aurrekontuan.

Etxebizitza Ministerioarekin izapideak egiten ari dira ministerio horrek ordain ditzan emantzipaziorako oinarrizko errenta kudeatzeagatik dagozkion gastuak. 

Hori jakinarazten dizut, Nafarroako Parlamentuko Erregelamenduaren 186. artikuluan eta hurrengoetan xedatutakoa betez.

Iruñean, 2009ko uztailaren 20an

Lurraldearen Antolamendu eta Etxebizitza kontseilaria: José Carlos Esparza Sáez

(Oharra: aipaturiko eranskina foru parlamentarien eskura dago 7-09/PES-00198 espedientean, ondoko web helbidean hain zuzen:

http://actividad.parlamento-navarra.es:8080/AgoraWeb/

